
Pastoral Idazkiari buruz

Jainkoaren Hitza nork bere egin eta aldarrikatu

Aurkezpena

(  Hona hemen lagungarriok, “Jainkoaren Hitza nork bere egin eta aldarrikatu” Pastoral Idazkiaren inguruan hausnartzeko eta taldean aztertzeko.
          Hainbat iradokizunekin, kapituluz kapitulu landuko dugu Pastoral Idazkia, etapa desberdinetan. 

        Talde bakoitzak jarriko du ondoen dagokion erritmoa bileretarako eta bilera bakoitzean zer landuko duen erabakiko.

( Hauxe da etapa bakoitzean eskaintzen duguna: 

· Galdera batzuk bakarkako gogoetarako eta taldeko elkarrizketarako; egoera pertsonal desberdinetara eta talde testuinguruetara moldatzeko modukoak dira.

· Bibliako testuren bat hausnarketa eta elkarrizketa argitzeko. Gaiarentzat egokiak izan daitezkeen Bibliako beste testu batzuk ere aukera ditzakegu.

· San Pauloren gutunetatik hartutako otoitz adierazpen bat, taldearen bileraren amaieran gorespen edo eskerroneko otoitza egiteko. 

· Pastoral Idazkiaren VI. Kapituluari dagokionez, taldean «Lectio divina» deritzana egitea proposatzen da; horregatik, hori prestatzeko eta gauzatzeko argibideak eskaintzen dira.

(Gogoeta pertsonala zein taldeko batzarrak otoitz giroan egin behar ditugu, batez ere Jainkoaren Hitza irakurtzerakoan edo entzuterakoan. Idazteuneko testuak lasaitasunez irakurri behar ditugu, beren jatorrizko mezua ezagutzeko zein gaur bizitzako egoera desberdinen bidez Bibliako orrialdeen argitan hitz egiten digun Jainkoari berari entzuteko gogoa bizteko geuregan.

                                                              2009.eko otsailaren 25a. Hausterre eguna

 Pastoral Idazkiaren sarrera 
Bakarka gogoeta egiteko eta taldean aztertzeko iradokizunak                   

1. Irakurri –arkatza eskuan- “Jainkoaren Hitza nork bere egin eta aldarrikatu” Pastoral Idazkiaren Sarrerako testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak.

2. Zer esanahi du zuretzat Jainkoaren Hitzak? Zein leku du zure kristau bizitzan? Batez ere, zein unetan izan da garrantzitsua zuretzat? 

3.    Zeintzuk dira zure galderak –zeuri sortzen zaizkizun itaun nagusiak- Jainkoaren Hitzaren inguruan?

4.    Zein harreman duzu Bibliarekin? Noiz eta nola irakurtzen duzu? Zein zailtasun duzu Bibliara hurbiltzeko?

5.    Jainkoaren Hitza nork bere egin eta aldarrikatu Pastoral Idazkiari buruz taldean egingo dugun irakurketa eta hausnarketa honetan, zer bilatu nahi duzu zer aurkitzeko ustea duzu?
6.    Zertan gauza daiteke zure bihozberritzea Jainkoaren Hitzari dagokionez?

7. Irakurri astiro-astiro San Pauloren hitz hauek: 
“Horregatik, etengabe ematen dizkiogu eskerrak Jainkoari; zeren, Jainkoaren mezua hots egin genizuenean, zuek onartu egin baitzenuten: ez zenuten hartu giza hitz huts bezala, Jainkoaren hitz bezala baizik. Hala da izan ere, eta lan ederra ari da egiten zuengan, sinesten duzuenongan.” (1Tes 2, 13)

-  Zer adierazten du apostoluak hitz hauetan?

-  Nola argi dezakete gure kristau bizitza gaur? 

- Zer diotsute, zehazki, Jainkoaren Hitzarekin duzun harreman pertsonalean? 

8.   Bilerari amaiera emateko, elkarrekin otoitz egin dezakegu, San Paulo apostoluak Efesokoei idatzi zien Gutunean jasotzen den Jainkoaren gorespenerako ereserki hau erabiliz. 

Goretsi aizan bedi Jainkoa,

Jesukristo gure Jaunaren Aita,

zeruan, Kristoren bitartez,

Espirituaren ondasun oroz

bedeinkatu gaituena! 


Kristorengan aukeratu gintuen

mundua mundu izan baino lehen,

haren aurrean santu eta akasgabe

izan gaitezen maitasunez. 


Bere onginahiak eraginda,

ordutik zuen erabakia

Jesukristoren bitartez

gu seme-alabatzat hartzea,

bere Seme maitearengan

eskuzabal eman digun

dohain zoragarria

berarentzat gorespen-kantu

bihur dadin.

                              (Ef 1, 3-6)

I. kapitulua Jainkoak harremana izan nahi du gurekin Jesu Kristoren bitartez
Bakarka gogoeta egiteko eta taldean aztertzeko iradokizunak                                  
1. Irakurri –arkatza eskuan- Pastoral Idazkiaren Jainkoak harremana izan nahi du gurekin Jesus Kristoren bitartez I. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2. Nolako harremana duzu Jainkoarekin zure bizitzan? Nola, noiz, noiz entzuten duzu? Nola hitz egiten duzu Berarekin?

3.    Zer esan nahi du Bibliak edo Idazteunak Jainkoarekin duzun harremanerako?

4.    Zer esan nahi du zuretzat Itun Zaharrak?

5.    Zer eskaintzen diote zure kristau bizitzari ebanjelioko kontakizunek?, eta gutun apostolikoek?

6.    Zein leku zehatz du Jesusek Jainkoarekiko duzun komunikazioan? 

7. Irakurri lasaitasunez Itun Berriko hitz hauek: 

      “Askotan eta era askotara hitz egin zien antzina Jainkoak gure arbasoei profeten bidez; azken egun hauetan, berriz, bere Semearen bidez hitz egin digu. Seme horrexen esku utzi ditu gauza guztiak, egin ere berorren bidez egin baitzuen mundua. Bera da Jainkoaren aintzaren distira eta beronen izatearen irudia, eta berak eusten die gauza guztiei bere hitz ahaltsuaz, eta, bekatuen garbikuntza egin ondoren, Jainko handiaren eskuinaldean eseri da zeru goienetan. Eta aingeruak baino gehiago izatera iritsi da, ondaretzat jaso duen izena ere haiena baino askoz goragokoa denez gero.” (Heb 1, 1-4)

a. Zer adierazten dute Hebrearrei idatzitako Gutunaren hitzok? 

b. Nola argi dezakete gure kristau bizitza gaur? 

c. Zer diotsue, zehazki, Jainkoarekin duzun komunikazio eta harreman pertsonalean? 

8.   Bilerari amaiera emateko, elkarrekin otoitz egin dezakegu, San Paulo apostoluak Efesoarrei idatzi zien Gutunean jasotzen den Jainkoaren gorespenerako ereserki hau erabiliz. 

Horregatik, belauniko 

jartzen naiz Aitaren aurrean,

bai zeruan eta bai lurrean

familia ororen sorburu denaren aurrean,

eta hau eskatzen diot:

bere aintzaren aberastasunari dagokionez,

sendo zaitzatela Espirituaren indarrez,

barrutik hazi zaitezten;

bizi dadila Kristo zuen bihotzetan

sinesmenaren bidez

eta izan dadila maitasuna

zuen bizitzaren erro eta oinarri.

Horrela ulertu ahal izango duzue,

fededun guztiekin batera,

zeinen zabal eta luze, garai eta sakon

den Kristoren maitasuna;

ezaguera ororen gainetik dagoen

maitasun hori ezagutuko duzue,

horrela Jainko-izateaz erabat

betez joan zaitezten. 

Jainkoari, 

guregan darabilen bere indarraz

gauza guztiak guk eska nahiz pentsa dezakegun

baino askoz hobeki egin ditzakeenari,

aintza Elizan eta Kristo Jesusengan,

gizaldiz gizaldi eta

menderen mendetan! Amen.

                                                      (Ef 3, 14-21)
II. kapitulua Jainkoaren Hitza bizia da: eraginkorra eta gaurkoa
Bakarka gogoeta egiteko eta taldean aztertzeko iradokizunak                                  
1.  Irakurri –arkatza eskuan- Pastoral Idazkiaren Jainkoaren Hitza bizia da: eraginkorra eta gaurkoa II. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2.   Zer ulertzen duzu zuk, Jainkoaren Hitza eraginkorra da esaten dizutenean? 

3.  Zer esan nahi du zuretzat, Jainkoaren Hitza gaurkoa da baieztapenak?

4.   Gaur egun, nola gaurkotzen da Jainkoaren Hitza?

5.   Zer egin behar dugu guk geuk, Jainkoaren Hitza irakurri eta entzun ondoren, hitz bizia izan dadin?

6. Irakurri arretaz parabola hau: Jesusek berak Jainkoaren Hitza hazi batekin alderatzen du. 

      “Eta parabola bidez hitz eginez, irakaspen asko eman zien. Honela ari zitzaien bere irakasaldian: entzun! Atera zen behin batean ereilea hazia ereitera. Ereitean, zenbait ale bide bazterrean erori zen; eta txoriek etorri eta jan egin zuten. Beste zenbait harri artean erori zen, lur handirik ez zen tokian; eta azaleko lurra izanik, berehala erne zen; baina eguzkiak jo orduko, erre egin zen eta, sustrairik ez zuelako, ihartu. Beste zenbait ale sasi artean erori zen: sasiek, haztean, ito egin zuten hazia eta ez zuten fruiturik eman. Gainerakoak lur onean erori ziren; erne, hazi eta fruitua eman zuten: bateko hogeita hamar edo hirurogei edo ehun. Eta ohar hau egin zien Jesusek: ulertzeko gauza denak uler beza. ” (Mk 4, 2-9) 

a. Zer adierazten du ereilearen parabola honek? 

b. Nola argi dezake gure kristau bizitza gaur? 

c. Zer diotsu, zehazki, Jainkoaren Hitzarekin duzun harremanean? 

7.  Bilerari amaiera emateko, elkarrekin otoitz egin dezakegu, San Paulo apostoluak Kolosarrei idatzi zien Gutunean jasotzen den Jainkoaren gorespenerako ereserki hau erabiliz. 

Eskerrak eman diezazkiogun Aitari,

argiaren erreinuan bere herri santuarentzat

prestaturik dituen ondasunetan parte hartzeko

gai egi gaituenari. 

Berak atera gaitu ilunpearen menpetik

eta bere Seme maitearen erreinura aldatu;

honengan dugu askapena,

bekatuen barkamena. 

Jainko ikusezinaren irudi da Kristo,

izaki guztietan lehensortua.

Beraren bidez sortuz ituen Jainkoak

zeru-lurretan diren gauza guztiak,

ageri direnak eta ez direnak:

munduan agintzen duten ahalmen,

nagusi, aginte eta botereak.

Kristo da sortu aizan den guztiaren

eredu eta helburu.

Gauza guztiak baino lehenago da bera,

eta berari esker diraute elkarloturik. 


Kristo da gorputzaren burua,

Elizarena alegia.

Bera da hasiera,

hilen artetik lehen biztua,

eta gauza guztietan lehentasuna dagokio;

Jainkoak nahi izan baitu

bere izaeraren betea

Kristorengan egotea,

eta honen bitartez gauza guztiak

berekin adiskidetzea,

bai zerukoak eta bai lurrekoak,

berak gurutzean isuritako odolaz

bakea ekarriz.
                                                                            (Kol 1,12-20)

III. Kapitulua Hitzaren, Espirituaren, Eukaristiaren eta Elizaren arteko ahaidetasun estua
Bakarka gogoeta egiteko eta taldean aztertzeko iradokizunak                                  
1. Irakurri –arkatza eskuan- Pastoral Idazkiaren Hitzaren, Espirituaren, Eukaristiaren eta Elizaren arteko ahaidetasun estua III. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2. Adierazi esaldi batez, zeure hitzak erabiliz,  Hitzaren eta Espirituaren artean ikusten duzun lotura. 

3.    Laburbildu, hitz gutxitan, zure iritziz, Jainkoaren Hitzaren eta Eukaristiaren arteko loturatik garrantzitsuena dena.

4.    Nabarmendu, labur-labur, Jainkoaren Hitzaren eta Elizaren arteko loturan garrantzizkoentzat jotzen duzuna.

5.    Nola bizi dituzu lotura horiek zure kristau bizitzaren esperientzian?

6. Irakurri arretaz San Pauloren ondorengo hitzok: 

      “Jainkoaren Espirituak gidatzen dituenak Jainkoaren seme-alaba dira. Zuek ez duzue hartu esklabo egingo zaituzten espiritua, berriro beldurpean bizitzera eramango zaituena, alegia; zuek, seme-alaba egiten zaituzten Espiritua hartu duzue, eta Espirituaren bidez Abba!, hau da, Aita!, esanez hots egiten diozue Jainkoari. Espiritu berberak barrutik aitortzen digu Jainkoaren seme-alaba garela.

       Era berean, Espiritua datorkigu geure ahulezian lagun, guk ez baitakigu behar bezala otoitz egiten; baina Espirituak berak erregutzen du gure alde esan ezin ahalako intziriz. Eta bihotzak aztertzen dituen Jainkoak ezagutzen du zein den Espirituaren gogoa, Espirituak Jainkoaren asmoen erara erregutzen baitu fededunen alde.” (Erm 8, 14-16. 26-27)
a. Zer adierazten dute apostoluaren hitzok?

b. Nola argi dezakete gure kristau bizitza gaur? 

7.   Bilerari amaiera emateko, elkarrekin otoitz egin dezakegu, San Paulo apostoluak Efesoarri idatzi zien Gutunean jasotzen den Jainkoaren gorespenerako ereserki hau erabiliz. 

             Eskerrak eman diezazkiogun Aitari
Semeak bere heriotzaz

askapena eta bekatuen barkamena

lortu dizkigu,

Jainkoaren eskuzabaltasun

agortezinaren erakusgarri;

bere eskuzabaltasunaren dohainak

oparo isur iditu gure gainera,

jakinduria eta ezaguera oroz gu hornituz. 


Bere asmo ezkutua,

bere onginahiaz erabakia zuen asmoa,

ezagutarazi digu:

historia bere betetasunera eramatea,

gauza guztiak,nola zerukoak hala lurrekoak,

Kristo buru dela, batean bilduz. 

 
Honen bitartez

gara oinordeko gu ere,

lehendik Mesiasengan

itxaropen genuenok,

gauza guztiak berak nahi bezala

egiten dituen Jainkoak

aurrez aukeratu baikaitu

bere asmoaren arabera,

bere aintzaren gorespen-kantu

izan gaitezen.

Eta geu ere egiaren mezua,

salbatzen gaituen berriona,

entzun eta Kristorengan sinetsi dugunok,

aginduriko Espiritu Santuak

zigiluz bezala markatu gaitu;

Espiritua da hartuko dugun

ondarearen garantia,

harik eta Jainkoak

bere egin duen herria

askapen osora iritsi arte

eta haren aintzaren gorespen-kanta 

izan gaitezen arte.

                                          (Ef 1, 7-14)
IV. kapitulua Jainkoaren Hitzaren ikasle eta testigu
Bakarka gogoeta egiteko eta taldean aztertzeko iradokizunak                                  
1.  Irakurri –arkatza eskuan- Pastoral Idazkiaren Jainkoaren Hitzaren ikasle eta testigu IV. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2. Zure bizitzan, zein zailtasun zehatz aurkitzen duzu Jainkoaren Hitza zeureganatzeko? Zerk laguntzen edo errazten dizu zeureganatzen?

3.    Zeure esperientzia pertsonaletik, zertan datza gaur Jainkoaren Hitzaren testigu izatea? Zein eragilek zailtzen edo laguntzen dute testigu izaten?

4.    Zure inguruan, ezagutzen duzu Jainkoaren Hitzaren testigutzat har dezakezun gizon edo emakume zehatzen bat? Nola bizi dira eta nola jarduten dute?

5. Irakurri lasaitasunez Pauloren hurrengo testu hau: 
   “Zer dio, orduan, Liburu Santuak? Esku-eskura duzu hitza, zeure ahoan eta zeure bihotzean. Hitz hori, hain zuzen, guk hots egiten dugun fedearen mezua da. Izan ere, zeure ahoz Jesus dela Jauna aitortzen baduzu, eta zeure bihotzean Jainkoak hilen artetik biztu zuela sinesten baduzu, salbatu egingo zara. Zeren, bihotzez sinesten duena onartu egiten baitu Jainkoak, eta ahoz aitortzen duena salbatu egiten da. Hau dio Liburu Santuak: Harengan sinesten duenak ez du huts egingo. Judua izan ala ez, ez dago bereizketarik, bat bera baita guztien Jauna, dei egiten dioten guztientzat eskuzabala. Izan ere, Jaunari dei egin diezaiona salbatuko da.” (Erm 10, 8-13)
-  Zer adierazten du apostoluak hitz hauetan?

-  Nola argi dezakete gure kristau bizitza gaur? 

- Zer diotsue, zehazki, Jainkoarekin duzun harreman pertsonalean?

6.   Bilerari amaiera emateko, elkarrekin otoitz egin dezakegu, San Paulo apostoluak Filipoarrei idatzi zien Gutunean jasotzen den Jainkoaren gorespenerako ereserki hau erabiliz. 

Eskerrak eman diezazkiogun Aitari Jesukristo bere Semearen bitartez: 

Kristo Jesusek,

Jainko-izaerako izanik,

ez zion gogor eutsi nahi izan

jainkozko bere mailari;

bestela baizik,

hustu egin zen bere handi-izateaz

eta esklabo-izaera hartu zuen,

gizakien antzeko eginez.

Gizaki huts bezala agertuz,

apaldu egin zuen bere burua,

heriotzaraino menpeko eginez,

gurutzean hiltzeraino.

Horregatik, denen gainetik

goratu zuen Jainkoak

eta izen guztietan bikainena

eman zion,

Jesusen izenaren omenez,

zeruan, lurrean eta lurrazpian,

guztien belaunak makur daitezen,

eta mihi orok aitor dezan

Jesukristo dela JAUNA,

Jainko Aitaren aintzarako.

                                            (Flp 2, 6-11)
V. kapitulua Jarrera egokiak eta desegokiak Jainkoaren Hitzaren aurrean
Bakarka gogoeta egiteko eta taldean aztertzeko iradokizunak                                  
1. Irakurri –arkatza eskuan- Pastoral Idazkiaren Benetako jarrerak eta jarrera desegokiak Jainkoaren Hitzaren aurrean V. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2. Pastoral Idazkiak Jainkoaren Hitzaren aurrean egokitzat dituen jarreren artean, neurri batean ala bestean, zeintzuk dituzu zuk? Zure ustez, zeintzuk dira bereziki landu beharrekoak?

3. Jainkoaren Hitzaren aurrean, baduzu zeuk ere Pastoral Idazkiak desegokitzat jotzen dituenetako jarreraren bat? Zur eustez, gaur, gure inguruan, horrelako zein jarrera ikus daiteke?

4. Irakurri arretaz Itun Berriko bi testu hauek: 
   “Erakutsiko dizuet noren antzeko den niregana hurbildu eta nire esanak entzun eta betetzen dituena: etxea egitean, zulatu, sakondu eta oinarriak harkaitzean hartu zituen gizon baten antzekoa da. Uholdea gertaturik, jo zuen ur-boladak etxea, baina ezin izan zuen dardararazi, sendo egina baitzen. Entzun bai, baina betetzen ez dituena, berriz, etxea lur gainean, oinarririk gabe, egin zuen gizonaren antzekoa da. Jo zuen ur-boladak eta berehala erori zen, eta dena porrokatua gelditu.” (Lk 6, 47-49)
   “Beraz, itsukeria oro eta hain ugaria geri den gaiztakeria bazterturik, onar ezazue otzan-otzan zuengan erein den eta zuek salbatzeko indartsu den mezua. Bete ezazue mezua, eta ez entzun bakarrik, zeuen buruak engainatuz. Zeren mezua entzun bakarrik egiten duena eta bete ez, bere aurpegia ispiluan ikusten duenaren antzekoa da; begira egon eta alde egin orduko, ahaztu egiten zaio nolakoa den. Baina askatasuna ematen duen lege bikaina hausnartu eta horri tinko eusten diona –ez erraz ahazten duen entzule bezala, benetako betetzaile bezala baizik-, hori zoriontsu izango da legea betez.” (Sant 1, 21-25)

a. Zein lotura aurkitzen duzu bi testuon mezuaren artean?

b. Nola argi dezakete gure kristau bizitza gaur? 

c. Nola interpelatzen zaituzte Jainkoaren Hitzarekin duzun harremanean?

5.   Bilerari amaiera emateko, elkarrekin otoitz egin dezakegu, San Paulo apostoluak Korintoarrei idatzi zien bigarren Gutunean jasotzen den Jainkoaren gorespenerako ereserki hau erabiliz. 

Bedeinkatua Jainkoa,

Jesukristo gure Jaunaren Aita,

Aita errukitsu eta kontsolamendu ororen

iturri den Jainkoa!

Berak ematen digu adore atsekabe guztietan,

guk ere besteak edozein atsekabetan 

adoretu ahal izan ditzagun

geuk Jainkoarengandik

hartzen dugun adoreaz.

                                              (2 Kor 1, 3-4 )
VI. kapitulua Jainkoaren Hitzean sakontzeko: «Lectio divina»
Bakarka gogoeta egiteko eta taldean aztertzeko iradokizunak                                  
1.  Irakurri –arkatza eskuan- Pastoral Idazkiaren Jainkoaren Hitzean sakontzeko: «Lectio divina» VI. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2. Kapitulu honetan, Pastoral Idazkiak “Lectio divina” deritzana aurkezten digu, Jainkoaren Hitzean sakontzeko bide bezala. Bide hori hartuko dugu ikasleek Jesusekin Emauserako bidean bat egin zutenekoa (Lk 24, 13-35) kontatzen digun pasarte ebanjelikoan sakontzeko

Lehenengo eta behin, argibide batzuk aurkezten ditugu irakurketa hori bakarka prestatzeko. Gero, testu bera taldean irakurtzeko iradokizun batzuk proposatuko ditugu. 

( Jainkoaren Hitzaren Irakurketa bakarka prestatzeko argibideak

         Hitza bakarka entzutearen esperientzia bizitzea ezinbestekoa da, gero, taldean benetan konpartitu dezagun. 

       Hitzaren irakurketa sinesteduna, Jainkoaren Hitza eta bakarka zein elkartean bizi ditugun gertaera zehatz eta benetakoak aurrez aurre jartzearen emaitza da. Hauek dira bere osagaiak: irakurketa, hausnarketa, otoitza eta begiespena ekintzan, Jainkoaren Hitzaren hil ala biziko esanahiaz jabetzen laguntzen diguten sakontze eta barneratzerako ondoz ondoko urrats bezala.  

1. Irakurketa

    Lehenengo urratsa, bibliako testuaren irakurketa da, horren bitartez testua ulertu ahal izateko. Testua behin eta berriz irakurri behar dugu. Testua zein testuingurutan kokatzen den eta jasotzaileak zeintzuk diren ere ezagutu behar dugu. Kontuan izan behar ditugu eragile historikoak, literarioak, teologikoak eta baita testua sakonean ezagutzen lagunduko diguten elementu guztiak ere. Ezinbestekoa da testura aurreiritzirik gabe eta gure subjektibotasuna proiektatu gabe hurbiltzea.

   Laguntza exegetikoak izan ditzakegu: Bibliako oharrak, komentario biblikoren bat,… Laguntza hauekin testuen adiera ahalik eta zehaztasun handienaz ulertzea da helburua, horrela beren mezuak argi gaitzan.

   Hauxe da geure buruari egiten diogun galdera: zer dio testuak bere testuinguruan?
2. Hausnarketa

    Bigarren une batean, testuak berez dioenaz jabetzen garenean, beste honetara iritsi nahi dugu: Jainkoak orain testu horren bidez diosdana ezagutzera. Hausnarketaren bidez, gogoeta egiten dugu testuan Jainkoak une honetan esan nahi diguna aurkitzeko. Geure egoera pertsonal, komunitario eta sozialetik, Hitz hori aurrez aurre hartuko dugu, gaur eta hemen geuri dioskun mezua aurkitzeko. Horrela, Jainkoaren Hitzak jarraitu beharreko bidea argitzen digu. 

    Orain, hauxe da galdera: zer diost (diosku) Jainkoak nire (gure) egoeran?

3. Otoitza

    Irakurketak eta hausnarketak hirugarren unera garamatzate: otoitzera. Otoitzarekin, elkarrizketaren bigarren zatiari ekingo diogu. Bere Hitzaren bitartez hitz egiten digun Jainkoari entzuten saiatu gara, eta entzute horrek Berarengana jotzera bultzatzen gaitu. Otoitzean, bihotza eta sentimenduak sartzen dira jokoan, adimenarekin batera. Otoitzean geure burua, oso-osorik, Jainkoarengana bihurtzen da Hari geure-geurea den erantzuna emateko, erregu edo eskari erara, gorespen edo eskerron erara, Jainkoaren Hitzarekiko bategite horrek guregan une horretara arte eragin duenaren arabera.

   Hona hemen une honetako galdera: testu honek, zer esanarazten dit Jainkoaren aurrean?

4. Begiespena ekintzan

    Honako hau ez da, ezta gutxiago ere, errealitatetik ihes egitea, bizitzaren sakon-sakoneraino sartu eta konpromiso eta ekintzara jotzea baizik, Jainkoaren asmo salbatzailea munduan agertzera emateko. 

    Jainkoaren Hitzarekin bate gin ondoren, fruituak eman behar ditugu eguneroko fededun bizitzan. Kristauaren hazkuntza da fruitu nagusia: bizitza Jesusen ikuskeratik ulertzen du, Jesusek sentitzen zuen bezala sentitzen du, Jesusek maitatzen zuen bezala maitatzen du. Eta horrek, nahitaez eraman behar du egintza zehatzetara, benetako konpromisoetara. Jainkoaren Hitzarekiko bategite oro eraginkorra da eta konpromiso berrietara bultzatu behar gaitu.

    Hauxe da galdera: zertara bultzatzen nau testuak?, zertan konprometitzen naiz?
Emauserako bidean  (Lk 24, 13-35)

   “Egun hartan bertan, ikasleetako bi Emaus izeneko herrixka batera zihoazen, Jerusalendik hamaika kilometrora. Gertakari guztiotaz mintzo ziren elkarrekin. Eta, hizketan eta eztabaidan ari zirela, Jesus bera ondoratu zitzaien eta beraiekin joan zen. Baina ikasleek begiak itsu zituzten eta ez zuten ezagutu. Jesusek esan zien: «zeri buruz zoazte bidean elkarrekin hizketan?». Haiek gelditu egin ziren, aurpegia ilun, eta beraietako batek, Kleofas zeritzanak, honela erantzun zion: «zeu izango zara egun hauetan Jerusalenen gertatu dena jakin ez duen kanpotar bakarra!». «Zer gertatu da, bada?» -esan zien hark-. Haiek erantzun zioten: «Jesus Nazaretarrarena; profeta handia zen hitzez eta egitez Jainkoaren eta herri osoaren begitan; baina gure apaizburu eta agintariek heriotzara kondenatu dute eta gurutziltzatu. Guk uste genuen berak askatuko zuela Israel; baina badira hiru egun hori gertatu dela. Egia da gure arteko emakume batzuek harriturik utzi gaituztela: goizean goiz joan dira hilobira eta ez omen dute gorpua aurkitu; gainera, Jesus bizi dela esan dieten aingeru batzuk agertu zaizkiela esanez etorri zaizkigu. Guretako batzuk ere izan dira hilobian eta emakumeek esan bezala aurkitu dute guztia; baina bera ez dute ikusi». Orduan Jesusek esan zien: «Bai buru gutxikoak zaretela, bai motelak profetek esana sinesteko! Ez ote zuen Mesiasek hori guztia sufritu behar bere aintzara iristeko?». Eta, Moisesengandik hasi eta profetaz profeta, Liburu Santuek berari buruz zioten guztia azaldu zien. Zihoazen herrixkara hurbildu zirenean, aurrera jarraitzeko keinua egin zuen Jesusek. Baina haiek arren eta arren eskatu zioten: «Geldi zaitez gurekin, berandu baita eta iluna gainean dugu». Eta herrian sartu zen haiekin gelditzeko. Ondoren, elkarrekin mahaian jarri ziren, eta Jesusek, ogia harturik, bedeinkazioa esan, zatitu eta eman egin zien. Orduan, begiak ireki zitzaizkien eta ezagutu egin zuten, baina Jesus desagertu egin zitzaien begi aurretik. Haiek elkarri esan zioten: «ez al geneukan barrua sutan, bidean Liburu Santuak azalduz mintzo zitzaigunean?». Berehala jaiki eta Jerusalenera itzuli ziren; eta Hamaikak eta hauen lagunak bildurik aurkitu zituzten, honela ziotela: «egia da! Biztu da Jauna eta Simoni agertu zaio». Bi ikasleek bidean gertatua eta nola ogia zatitzean ezagutu zuten kontatu zieten”.

( Jainkoaren Hitza taldean irakurtzeko iradokizunak
( BILERAREN HASIERA

( Testua irakurria urretik, isiltasuna egingo dugu, geure barrua prestatu eta Jainkoaren Hitz bezala onartzeko. 

· Jaunaren aurrean jarriko gara, bere hitzak gogora ekarriz: “nire izenean bizpahiru lagun nonbait biltzen badira, han nago ni beraien artean” (Mt 18, 20).

· Erregu batez ere ekin diezaiokegu otoitzari: "mintza, Jauna, adi duzu zeure morroia!" (lSam 3, 10). 

( Prestaketa aldi honi bukaera emateko, Espirituari abestu edo dei egin diezaiokegu, bihotza zabal diezagun Hitza entzuteko. 

( Kandela bat biz dezakegu edo Kristo berpiztua gure artean dagoela gogorarazten digun beste sinboloren bat jarri.

( LEHENENGO URRATSA: TESTUA ARRETAZ IRAKURRI

    Lehenengo une honetan, testuan jarriko dugu arreta, beronen bitartez egileak bere jasotzaileei transmititu nahi izan zien mezua geureganatu nahirik.

1. Irakurri: partehartzaileetako batek aukeratutako testua hots egingo du, gainerakoek arretaz entzuten duten bitartean.
2. Isilunea: denak egongo dira isilik bost minutuz eta denbora horretan berriz irakurriko dute testua, beren Bibliako oharren laguntzarekin. Taldearen sustatzaileak argibide batzuk eskainiko ditu, testua ulertzen laguntzeko. Taldekide bakoitzak testuaren jatorrizko adiera ulertzen gehien lagundu diona gordeko du.
3. Konpartitu: sustatzaileak dei egingo die partehartzaileei, testuaren irakurketan ulertu dutena eta oharrak eta eskainitako argibideak irakurriz aurkitu dutena labur-labur adieraz dezaten.
( BIGARREN URRATSA: TESTUAK INTERPELA GAITZALA 

    Bigarren une honetan, guretzat, geure egoera pertsonal, komunitario, sozialean…, testuaren mezua zein den aurkitu behar dugu:

1. Irakurri: berriz ere, partehartzaileetako batek testua boz goraz irakurriko du. Gainerakoek entzun eta beren Biblian jarraituko dute irakurketa.
2. Isilunea: partaide bakoitzak isilean irakurriko du testua bost minutuz, Jaunak testu honen bidez zer esan nahi dion bere buruari galdetuz, haren borondatea zein den jakiten saiatuz.
3. Konpartitu: taldeko sustatzaile edo gidariak dei egiten die partehartzaileei, isilunean antzeman dutena besteei jakinarazi diezaieten; garrantzitsua da lehenengo pertsonan hitz egitea. Gero, elkarrekin bila dezakete Jaunak kristau elkarte bezala eskatzen diena.
( HIRUGAREN ETA LAUGARREN URRATSAK: HITZAK ERANTZUNA ESKATZEN DIGU  

       Une honetan, Jainkoaren Hitzari erantzungo diogu. Otoitzaren bidez, nork bere konpromisoa hartuz ala biak eginez egin dezakegu. 

1. Irakurri: batek berriro irakurriko du testua, gainerakoek arretaz entzuten duten bitartean.
2. Isilunea: bost minutuz, bakarka otoitz egingo dute, Idazteuneko pasarte honek eraginda Jainkoari esan nahi diotena adieraziz. Otoitz horretan, gorespena, eskerrona, damua, eskaria, bitartekotza, e.a… adieraz dezakete. 

               Bibliako pasarte hau irakurtzerakoan aparteko argitasunaz antzeman duten konpromiso zehatzen bat har dezake bakoitzak.

3. Konpartitu: bakoitzak otoitz labur bat esan dezake boz goraz, isilik egin duenaren isla eta/edo antzeman duen konpromisoa adieraz diezaieke besteei.
4. Egokitzat jo ezkero, taldearen konpromiso komunitarioren bat aurkez eta zehatz daiteke.

(  BUKAERA

· Elkarraldiari bukaera emateko, elkarrekin otoitz egin edo abestuko dute. Hausnartutako testuari lotutako salmoren bat aukera dezakete.

VII. kapitulua Mezua kristau elkarteari eta elkartekide guztiei
Bakarka gogoeta egiteko eta taldean aztertzeko iradokizunak                                  
1. Irakurri –arkatza eskuan- Pastoral Idazkiaren Mezua kristau elkarteari eta elkartekide guztiei VII. kapituluko testua. Azpimarratu nabarmenentzat jotzen duzuna eta idatzi taldeko bileran argitzea nahiko zenituzkeen gauzak. 

2. Kristau elkartekide desberdinei zuzendutako mezuen artean, zeintzuk interpelatu zaituzte zuzenean, pertsonalki? 

3.   Idazki honen irakurketari ekin genionean, Jainkoaren Hitzari dagokionez gure bihozberritzea zertan gauza daitekeen galdetzen genuen. Orain, irakurketa bukatzean, zertan zehazten da bihozberritu behar hori?

4.   Zer eskaini dizu zuri Pastoral Idazki honen inguruan egindako gogoeta pertsonalak eta taldeko azterketak? Aipatuko zenituzke alderdirik positiboenak eta aurkitu dituzun zailtasun nagusiak?

5.  Aurkitu duzu gauza bereziki esanguratsuren bat Jainkoaren Hitzari dagokionez? Zer?

6. Irakurri arretaz testu hau: 1 Kor 12, 4-11

“Era askotakoak dira dohainak, baina Espiritua bat bakarra; era askotakoak zerbitzuak, baina Jauna bat bakarra; era askotakoak egintzak, baina Jainkoa bat bakarra, guztiei egintza guztietara eragiten diena. Era ezberdinean azaltzen da bakoitzarengan Jainkoak ematen duen Espiritua, baina beti denen onerako. Honela, bati jakinduriaz hitz egitea ematen dio Jainkoak Espirituaren bidez; beste bati, Espiritu beraren arabera, ezagueraz hitz egitea; bati, Espirituaren egitez, sinesmen-dohaina ematen dio; beste bati, sendaketak egiteko dohaina; bati, mirariak egiteko ahalmena; beste bati, Jainkoaren izenean hitz egitea; bati, espiritu faltsua eta benetakoa bereiztea; besteari, hizketa arrotzez mintzatzea, eta beste bati, hizketa horren esanahia adieraztea. Hori guztia, ordea, Espiritu bat berak egiten du, bere dohainak nahi duen bezala bakoitzari emanez.” 

a. Zer adierazten dute San Pauloren hitz hauek??

b. Nola argi dezakete gure kristau bizitza gaur? 

c. Zein esanahi zehatz dute guretzat Jainkoaren Hitza nork bere egin eta aldarrikatu Pastoral Idazkiaren irakurketa bukatzerakoan?

7.   Bilerari amaiera emateko, elkarrekin otoitz egin dezakegu, San Paulo apostoluak Korintoarrei idatzi zien lehenengo Gutunean jasotzen den Jainkoaren gorespenerako ereserki hau erabiliz. 

Eskerrak ematen dizkiogu etengabe 

geure Jainkoari gugatik,

Jesukristoren bidez 

agertu digun onginahiagatik. 

Izan ere, Kristoren bitartez,

gauza guztietan aberats egin gaitu,

bai hitz egiteko eta bai ezagutzeko.

Kristori buruz egiten dugun aitormena

gure artean sendo finkatu denez,

ez da guk ez dugun dohainik,

Jesukristo gure Jauna 

noiz agertuko den

zain gauden bitartean.

Berak sendo iraunaraziko gaitu azkeneraino,

inork gure aurka zeresanik izan ez dezan

Jesukristo gure Jauna etorriko den egunean.

Leiala da Jainkoa, 

eta berak deitu gaitu 

bere Seme Jesukristo gure Jaunarekin elkarturik bizitzera.

                                                                  (1 Kor 1, 4-9)

